
Cofnodion Cyfarfod Pwyllgor Cyllid Cyngor Cymuned Llandybïe, a 

gynhaliwyd yn Swyddfeydd y Cyngor, Y Stryd Fawr, Llandybïe, ac arlein drwy 

gyfrwng Microsoft Teams, ar ddydd Iau, Chwefror 15fed, 2024 am 6.30yh. 

 

Presennol   

Cynghorwyr P. H. Roberts D. Thomas E. Davies 

 R. A. Davies Mrs C. Thomas  

Ymddiheuriadau 

 

Absennol 

D. Hopkins 

 

I. Rh. Llewelyn 

Mrs K. D. L 

Davies 

 

    

 

397. 

Datganiadau o Fuddiant 

 

Roedd y Cynghorydd P. H. Roberts wedi datgan buddiant yn eitem 398 parthed â chais 

am grant gan Neuadd Lesiant Penygroes. 

 

Roedd y Cynghorydd E. Davies wedi datgan buddiant yn eitem 398 parthed â chais 

am grant gan Fenter Dinefwr. 

 

398. 

Ceisiadau am Gymorth Ariannol 

 

Roedd y Clerc wedi dosbarthu copïau manwl o’r daenlen sy’n crynhoi’r ceisiadau a 

dderbyniwyd oddiwrth fudiadau cymunedol. Trafodwyd rhestr o geisiadau, a 

gwnaethpwyd y penderfyniadau canlynol wrth drafod ceisiadau nad oeddent yn gwbl 

gymwys, nac yn bodloni’r meini prawf.  

 

Roedd consensws bod apêl yr Urdd, sef ‘Cyfle i Bawb’ yn apêl i Gymru gyfan, a heb 

fod yn canolbwyntio’n ddigonol ar yr ardal leol. Felly, ni ddyfarnwyd unrhyw arian 

i’r cais.  

 

Roedd consensws bod y cais gan Glwb Cymdeithasol ac Athletaidd Llandybïe yn dod 

o fudiad busnes, ac er bod yr ymddiriedolwyr yn gweithio’n ddi-dâl, ei fod y tu hwnt 

i reolau’r dyfarniad, sef bod y mudiad yn gymdeithas elusennol a drefnir gan 

wirfoddolwyr, yn fenter cymdeithasol neu’n gwmni buddiant cymunedol. 

 

Ni ddyfarnwyd unrhyw arian i Eisteddfod yr Urdd Maldwyn, 2024, oherwydd y diffyg 

ffocws lleol o ran gwariant arian y talwyr praesept lleol.  

 

Ni ddyfarnwyd grant i’r Gwasanaeth Gwybodaeth a Chymorth Canser yn Ne-Orllewin 

Cymru oherwydd y diffyg ffocws lleol o ran gwariant arian y talwyr praesept lleol.  

 

Ni chefnogwyd cais Y Lloffwr oherwydd nid oeddent, er gwaethag gwneud sawl cais, 

wedi cyflwyno cyfrifon.  

 



Chwefror 15fed, 2024 

______________________ 

Cadeirydd  

284 

 

Gwrthodwyd cais Ysgol Llandybïe oherwydd ni dderbyniwyd, er gwaethaf gwneud 

sawl cais am wybodaeth, llythyr derbyniol oddiwrth disgybl allgyrsiol yr ysgol; hefyd, 

ni dderbyniwyd unrhyw dystiolaeth o lle y byddai’r arian yn cael ei gadw.  

 

Ar ôl trafodaeth hirfaith gwrthodwyd cais Clwb Pêl-Rhwyd Rhydaman oherwydd nad 

oedd y cais yn ffocysu’n ddigonol ar Gymuned Llandybïe, mewn cais a dderbyniwyd 

o glwb yn ardal Tref Rhydaman. 

 

Gwnaethpwyd dyfarniad arbennig o £4,000 i Neuadd Lesiant Penygroes, sef 

ymyrraeth gwerth 50% o gost y boeler newydd, mater a oedd yn hanfodol i gadw’r 

neuadd ar agor fel canolfan gymunedol alllwedol i’r preswylwyr sy’n talu’r praesept 

ym Mhenygroes. Trafodwyd hyn, a phenderfynwyd bod hyn yn unol â chynsail a 

osodwyd o ran gwneud dyfarniadau arbennig i neuaddau cymunedol eraill yn y 

gorffennol.  

 

Roedd y Cynghorydd P. H. Roberts, a oedd wedi datgan buddiant, wedi amlinellu bod 

Neuadd Lesiant Penygroes wedi methu dod o hyd i arian, er gwaethaf ei holl 

ymdrechion ond, yn y gorffennol, wedi llwyddo i ddenu ‘grantiau gwyrdd’ am offer 

ynni cynaliadwy ac arbed ynni megis goleuadau LED, ffenestri ynni effeithlon newydd 

a phaneli ynni solar.  

 

Bu trafodaeth ynghylch ceisiadau’r dyfodol o ganolfannau cymunedol tebyg, a 

chafodd ei gydnabod gan yr aelodau bod Neuadd Goffa Llandybïe, Neuadd Saron, 

Neuadd Caerbryn a Neuadd Lesiant Penygroes yn esiamplau o fudiadau budd 

cymunedol allweddol a reolir gan wirfoddolwyr.  

 

Roedd y Cynghorydd E. Davies wedi ymyrryd i ddweud y byddai modd cynnal 

‘menter cydweithio’n well’ gyda’r mudiadau hyn a adnabuwyd er mwyn gwireddu 

perthynas cynllunio ymlaen llaw; yna, byddai modd adnabod yr angen am gefnogaeth 

o fewn cylch gorchwyl y grant fel cynllun rheoli asedau parhaus.  

 

Cytunwyd bod y Clerc yn ystyried hyn, a’i gynnwys fel eitem agenda yn y Cyfarfod 

Cyffredin nesaf.  

 

Cytunwyd bod y Clerc yn cynnwys, fel eitem agenda yn y Cyfarfod Cyffredin nesaf, 

datganiad ffurfiol, i’w fabwysiadu gan y Cyngor, bod derbyn arian grant oddiwrth y 

cyngor yn ddibynnol ar bod y mudiad yn gymdeithas elusennol a drefnir gan 

wirfoddolwyr, yn fenter cymdeithasol neu’n gwmni buddiant cymunedol. Roedd hyn 

er mwyn gwahaniaethu’n glir rhwng y fath fudiadau a ‘busnes’ ffurfiol neu ‘glwb neu 

gymdeithas fasnachol’.  

 

Mae’r canlynol yn grynodeb o’r penderfyniadau a wnaethpwyd i ddyfarnu’r arian 

grant: 

Cytunwyd bod y Clerc yn cyflwyno’r dyfarniadau hyn i’w cadarnhau yn y Cyfarfod 

Cyffredin nesaf, a gynhelir ar ddydd Mawrth, Chwefror 27ain, 2024. 

 

399. 

 

Trafodaeth ynghylch Newid Llofnodwyr a Threfniadau Bancio Arlein.  

 

Roedd y Clerc wedi cadarnhau bod y Cyngor yn gyfangwbl ‘arlein’ o ran ei allu i 

wneud taliadau a thrafodion yn ddigidol ac arlein. Erbyn hyn, y tri llofnodwr yw’r 

Cynghorydd E. Davies, y Cynghorydd K. D. L. Davies a’r Cynghorydd S. Roberts. 

Roedd y Clerc hefyd wedi cadarnhau bod rhestrau talu wythnosol yn cael eu gwneud, 

gydag ebyst yn hysbysu’r llofnodwyr o’r trafodion sy’n cael eu gwneud; yna, mae ei 

gamau gweithredu’n cael eu hawdurdodi drwy’r cyfrif arlein gan o leiaf dau o’r 

llofnodwyr.  

 

340. 

Diweddariad ynghylch Archwiliad Allanol 2023/24. 

 

Roedd y Clerc wedi cadarnhau bod yr holl gwestiynau a ofynnwyd yn yr ebost 

diweddaraf oddiwrth Swyddfa Archwilio Cymru wedi’u hateb, ac roedd yn disgwyl 

derbyn hysbysiadau a diweddariadau pellach i’w cyflwyno i’r Cyfarfod Cyffredin 

nesaf.   

 

 

341. 

 

Cytuno ar Gyllideb 2024/25. 

Roedd y Cynghorydd R. A. Davies wedi croesawu’r gyllideb, ond wedi holi os oes 

ystyriaeth wedi’i rhoi i atgyweirio Cloc Cilyrychen; roedd y Clerc wedi cadarnhau bod 

hyn wedi’i gydnabod yn y Gyllideb Gymunedol.   

Holodd y Cynghorydd E. Davies os y byddai’n well symud yr arian o’r cyfrif cadw i 

gyfrif blaendal sefydlog er mwyn cynnig gwell gwerth i’r pwrs cyhoeddus. Roedd y 

Cynghorydd R. A. Davies yn cytuno â hyn ond bod angen ystyried y mater yn ofalus 

a gosod cap ar y swm a fuddsoddir, y cyfan i’w gadarnhau gan y cyngor llawn. Gan 

fod gan y Cynghorydd E. Davies gefndir proffesiynol ym meysydd cyllid a buddsoddi, 

gofynnodd y Clerc am ganiatad i gyfarfod ar wahan gyda’r Cynghorydd E. Davies i 

drafod y cyngor a’r opsiynau y mae modd eu gosod gerbron y cyngor llawn.   

 

Cyllideb 2024.25 – Nodiadau ychwanegol 

Staffio  

Clerc yn symud o bwynt 29 i bwynt 30 yn Ebrill 2024                                                             887 

Cynorthwy-ydd gweinyddol yn symud o bwynt 5,  

dyfarniad cyflog cenedlaethol                                                                                                          252 

Lwfans am ddyfarniad cyflog @ 3%                                                                                              1500 

Pensiwn                                                                                                                                                       8000 

Costau’r aelodau 

Cynnydd yn y lwfans blynyddol, o £150 i £153                                                                                75 

Llechi TG i’r aelodau                                                                                                                              2000 

Costau Etholiadau                                                                                                                                8000 

Torri’r glaswellt 

Cynnydd blynyddol 0 5% yng Ngwasanaethau’r Cyngor                                                     1500 

Cynnydd o 5% -cyllideb y parciau ac atgyweirio                                                                        1500 

Cyfanswm                                                                                                                                                23174 

 

Balans rhagweladwy £271,000 

1. Arian wrth Gefn- clustnodwyd yn £170,000 

Parciau ac Ardaloedd Chware – 11 parc                                                                         150,000 

Gwaddol adnewyddu Parc Caerbryn – cytunwyd fel taliad i  

Gymdeithas Lesiant Caerbryn unwaith bod cyllidwyr grant eraill 

wedi’u darganfod                                                                                                                            20,000 

 

2. Ariannu diffyg y gyllideb o’r arian wrth gefn i gadw’r praesept                           30,789 

 

3. Arian wrth Gefn Cyffredinol                                                                                                    70,211 

Mae hyn yn hafal â 4.7 mis o’r praesept neu 3.2 mis o’r  

gwariant gros a gyllidebwyd   

Cytunwyd bod hyn yn cael ei gynnwys fel eitem agenda ar gyfer y Cyfarfod Cyffredin 

nesaf, i’w gadarnhau gan y cyngor llawn. 

 

Roedd y Cynghorydd Eifion Davies yn cytuno gyda’r Cadeirydd, y Cynghorydd C. 

Thomas, bod y Clerc wedi gweithredu mewn ffordd eithriadol o dda wrth lunio’r 

gyllideb ac egluro’r manylion. Roedd y Cynghorydd E. Davies am iddo gael ei nodi 

yn y cofnodion bod y Clerc yn derbyn diolchiadau’r pwyllgor am y diwydrwydd 

proffesiynol y mae wedi’i ddangos wrth baratoi’r gyllideb.  

 

342. 

Gan nad oedd unrhyw fusnes pellach i’w drafod, daeth y Cadeirydd â'r cyfarfod i ben 

am 7.28 yh.   


